
ANNOTATSIYA 

Ushbu maqolada maktabgacha ta’lim tizimida jinsiy tarbiya (genderga oid 

tarbiya)ni ilmiy asoslangan holda tashkil etishning dolzarbligi yoritiladi. Jinsiy 

tarbiyaning bolalar shaxsiy rivoji, o‘zini anglash jarayoni hamda kelgusidagi 

ijtimoiy moslashuviga ta’siri nazariy va amaliy jihatdan tahlil qilinadi. Maqolada 

maktabgacha ta’lim muassasalarida uchraydigan metodik va tashkiliy xatoliklar, 

jumladan pedagoglarning jinsiy xususiyatlarni e’tiborsiz qoldirishi, vizual muhit, 

o‘yinchoqlar va tarbiyaviy faoliyatdagi biryoqlama yondashuvlarning bolalar gender 

identifikatsiyasiga salbiy ta’siri ochib beriladi. Freyd, Vygotskiy, Ibn Sino, Imom al-

G‘azzoliy hamda UNESCO qarashlari asosida erta bolalik davrida jinsiy tarbiyaning 

hal qiluvchi ahamiyatga ega ekanligi ilmiy jihatdan asoslanadi. Tadqiqot natijalari 

maktabgacha ta’limda jinsiy tarbiyani tizimli, differensial va ilmiy yondashuv 

asosida tashkil etish zarurligini ko‘rsatadi. 

Kalit so‘zlar: jinsiy tarbiya, gender identifikatsiyasi, maktabgacha ta’lim, erta 

bolalik rivoji, pedagogik muhit, ijtimoiylashuv, shaxsiy chegaralar, psixologik 

rivojlanish. 

АННОТАЦИЯ 

В статье рассматривается актуальность научно обоснованной 

организации полового воспитания (гендерного воспитания) в системе 

дошкольного образования. Анализируется влияние полового воспитания на 

личностное развитие ребенка, процесс самопознания и дальнейшую социальную 

адаптацию. Особое внимание уделяется методическим и организационным 

ошибкам, допускаемым в дошкольных образовательных учреждениях, таким 

как игнорирование половых особенностей детей, случайная организация 

предметно-развивающей среды, односторонний подбор игрушек и форм 

воспитательной деятельности. На основе взглядов З. Фрейда, Л. С. 

Выготского, Абу Али ибн Сины, имама аль-Газали и документов UNESCO 

обосновывается решающая роль раннего детства в формировании гендерной 

идентичности. Результаты исследования подтверждают необходимость 

системного, дифференцированного и научно обоснованного подхода к половому 

воспитанию в дошкольном образовании. 

Ключевые слова: половое воспитание, гендерная идентичность, 

дошкольное образование, раннее детство, педагогическая среда, социализация, 

личные границы, психологическое развитие. 

ABSTRACT 

This article examines the importance of scientifically grounded sexual (gender-

related) education in the preschool education system. The study analyzes the impact 

of sexual education on children’s personal development, self-awareness, and future 

social adaptation. Particular attention is paid to methodological and organizational 

shortcomings in preschool institutions, including the neglect of gender-specific 

characteristics, improper organization of the learning environment, unbalanced 

selection of toys, and stereotyped educational practices. Drawing on the theoretical 

perspectives of S. Freud, L. S. Vygotsky, Avicenna (Ibn Sina), Imam al-Ghazali, and 

UNESCO policy documents, the article substantiates the decisive role of early 

childhood in the formation of gender identity. The findings emphasize the necessity of 

implementing a systematic, differentiated, and scientifically based approach to sexual 

education in preschool settings. 

Keywords: sexual education, gender identity, preschool education, early 

childhood development, pedagogical environment, socialization, personal boundaries, 

psychological development. 

KIRISH 

Maktabgacha ta’lim tizimida jinsiy tarbiya (genderga oid tarbiya)ning to‘g‘ri va 

ilmiy asoslangan holda tashkil etilishi bolalarning shaxsiy rivoji, o‘zini anglash 

jarayoni hamda kelgusidagi ijtimoiy moslashuvi uchun muhim ahamiyat kasb etadi. 

Ushbu jarayonning e’tiborsiz yoki noto‘g‘ri tashkil etilishi esa bolalarda jinsga oid 

noto‘g‘ri tasavvurlar, barqaror stereotiplar hamda ruhiy ziddiyatlarning 

shakllanishiga olib kelishi mumkin. 

Amaliy kuzatuvlar shuni ko‘rsatadiki, maktabgacha ta’lim muassasalarida jinsiy 

tarbiya bilan bog‘liq qator metodik va tashkiliy xatoliklar mavjud bo‘lib, ular dastlab 

ahamiyatsizdek ko‘rinsa-da, bola shaxsiyatida chuqur va uzoq muddatli iz qoldiradi. 

Jumladan, pedagoglarning bolalarning kiyinishiga nisbatan o‘ta befarq munosabati, 

rang va mato tanlashda ota-onalarga pedagogik tavsiyalar bermasligi bolada o‘z 

jinsiga mos tashqi qiyofa va estetik didning shakllanishiga salbiy ta’sir ko‘rsatadi. 

Kiyim, rang va tashqi ko‘rinish bolalar uchun faqat tashqi bezak emas, balki o‘zini 

anglashning dastlabki belgilaridan biridir. 

Shuningdek, tarbiyachi-pedagoglarning bolalarga mutlaq teng munosabatni 

noto‘g‘ri talqin qilishi — ya’ni erkalash, vazifalarni taqsimlash va kundalik 

faoliyatda jinsiy xususiyatlarni mutlaqo hisobga olmaslik holatlari ham muhim 

muammo sanaladi. Ilmiy-pedagogik yondashuvda tenglik deganda bir xillik emas, 

balki har bir jinsning rivojlanish ehtiyojlariga mos sharoit yaratish tushuniladi. Jinsiy 

farqlarni inkor etish bolalarning o‘z jinsiga xos ijtimoiy rollarni anglash jarayonini 

murakkablashtiradi. 

Maktabgacha yosh davrida xojatxonaga kirish odobini erta shakllantirmaslik, 

shaxsiy hudud va shaxsiy chegaralar haqidagi tushunchalarni bermaslik ham jinsiy 

tarbiyaning muhim bo‘g‘inidagi kamchiliklardan biridir. Bu holat bolaning tanasi, 

shaxsiy daxlsizligi va ijtimoiy odob me’yorlarini anglashiga to‘sqinlik qiladi. 

Bundan tashqari, guruh xonalaridagi shkaflar va ularning ustidagi tasvirlarning 

bolalarga tasodifiy tarzda taqsimlanishi (masalan, qiz bola obrazidagi suratli shkafdan 

o‘g‘il bolaning, o‘g‘il bola obrazidagi shkafdan esa qiz bolaning foydalanishi) ham 

bolalarda vizual identifikatsiya jarayoniga salbiy ta’sir ko‘rsatadi. Vizual muhit 

maktabgacha yoshdagi bolalar uchun eng kuchli ijtimoiy signallardan biri bo‘lib, u 

bolaning “men kimman?” degan savoliga javob topishida muhim rol o‘ynaydi. 

O‘yinchoqlar tanlovida ham biryoqlama yondashuv kuzatiladi. Guruhlarda 

asosan yorqin qizil, sariq, sabzi rangdagi, ko‘proq ayollar kasbiga oid 

o‘yinchoqlarning ustunligi o‘g‘il bolalarda faoliyat va kasb tanlashga oid 

tasavvurlarni cheklashi, qiz bolalarda esa ijtimoiy rollarni tor doirada anglashga olib 

kelishi mumkin. O‘yin — bu maktabgacha yoshdagi bolaning asosiy rivojlanish 

mexanizmi bo‘lib, o‘yin orqali bola jamiyatdagi rollarni sinab ko‘radi. 

Alohida ta’kidlash joizki, bayram tadbirlarida yosh tarbiyachilar tomonidan 

o‘g‘il bolalarning ayol obrazida sahnalashtirilishi masalasi ham ehtiyotkorlik bilan 

yondashishni talab etadi. Agar bu holat pedagogik jihatdan izohlanmasa va 

tushuntirilmasa, bolaning jinsiy identifikatsiyasida chalkashliklar yuzaga kelishi 

mumkin. Eng muhim muammolardan biri — pedagog-tarbiyachilarning jinsiy tarbiya 

va gender identifikatsiyasi bo‘yicha yetarli ilmiy bilim va metodik tayyorgarlikka ega 

emasligidir. Bu holat jinsiy tarbiya jarayonining tasodifiy, tizimsiz va ko‘pincha 

subyektiv tarzda olib borilishiga sabab bo‘ladi. 

Mazkur muammolar dastlab oddiy va keyinchalik oson bartaraf etiladigandek 

tuyulishi mumkin. Biroq psixoanalitik olim Zigmund Freyd o‘zining psixoanalitik 

nazariyasida shunday fikrni ilgari suradi: inson shaxsiyatining asosiy tuzilmalari 

aynan erta bolalik, jumladan maktabgacha yosh davrida shakllanadi va bu davrda 

olingan tajribalar shaxs ruhiyatida o‘chmas iz qoldiradi 1 . Demak, maktabgacha 

                                                           
1Freyd, S. (1905). Three Essays on the Theory of Sexuality. 

ta’limda yo‘l qo‘yilgan xatoliklar keyinchalik to‘liq kompensatsiya qilinmasligi 

mumkin. 

Sharq allomalarining pedagogik qarashlarida ham ushbu fikrlar o‘z tasdig‘ini 

topadi. Abu Ali ibn Sino bolalik davrini shaxs shakllanishining hal qiluvchi bosqichi 

sifatida talqin qilib, bola qalbining sof va qabul qiluvchan ekanini ta’kidlaydi. Uning 

fikricha, erta yoshda singdirilgan axloqiy va ruhiy sifatlar mustahkam o‘rnashib, 

shaxsning butun hayotiga ta’sir ko‘rsatadi2. 

Shuningdek, imom al-G‘azzoliy bolalar tarbiyasida tabiiy moyillik (fitrat) va 

kelajakdagi ijtimoiy vazifalarni hisobga olish zarurligini ta’kidlaydi. Unga ko‘ra, 

tarbiya bir xil qolipda emas, balki bolaning jinsiy xususiyatlari va ruhiy 

imkoniyatlariga mos holda olib borilishi lozim 3 . Bu yondashuv jinsiy tarbiyada 

differensial yondashuvning ilmiy asoslarini tashkil etadi. 

Vygotskiy shaxs rivoji, jumladan, identifikatsiya jarayoni ijtimoiy muhit va 

muloqot orqali shakllanishini ta’kidlaydi. Bola o‘zini anglash jarayonida kattalar va 

tengdoshlar bilan o‘zaro ta’sirda bo‘ladi. Bolaning o‘zligini anglash jarayoni ijtimoiy 

muhit bilan uzviy bog‘liq bo‘lib, gender identifikatsiyasi ham muloqot, kuzatuv va 

taqlid orqali bosqichma-bosqich shakllanadi4. 

UNESCO qarashlarida jinsiy tarbiya masalasi 

UNESCO tomonidan maktabgacha ta’lim va erta bolalik rivojiga oid ishlab 

chiqilgan konseptual hujjatlarda jinsiy tarbiya masalasi muhim yo‘nalishlardan biri 

sifatida e’tirof etiladi. Jumladan, UNESCO qayd etilishicha jinsiy tarbiya bolalarning 

yosh xususiyatlari, psixologik rivojlanish darajasi hamda individual ehtiyojlarini 

hisobga olgan holda tashkil etilishi lozimligi qayd etilgan. Mazkur hujjatda jinsiy 

tarbiya faqatgina biologik tushunchalarni berish bilan chegaralanmasdan, bolalarda 

o‘z tanasiga nisbatan hurmat, shaxsiy chegaralarni anglash hamda ijtimoiy muhitdagi 

rollarni to‘g‘ri idrok etish ko‘nikmalarini shakllantirishga xizmat qilishi zarurligi 

alohida ta’kidlanadi5. 

UNESCO yondashuviga ko‘ra, o‘g‘il bolalar va qiz bolalar uchun jinsiy tarbiya 

mazmuni bir xil bo‘lishi emas, balki moslashtirilgan bo‘lishi kerak. O‘g‘il bolalarda 

mas’uliyat, o‘z xatti-harakatlarini boshqarish, ijtimoiy javobgarlik va himoya qilish 

ko‘nikmalarini shakllantirish muhim bo‘lsa, qiz bolalarda o‘z tanasini anglash, ruhiy 

barqarorlik, hissiy sezgirlik va shaxsiy chegaralarni himoya qilish ko‘nikmalarini 

rivojlantirish ustuvor hisoblanadi. 

                                                           
2Ibn Sino, A. (1952). Donishnoma (Vol. pp. 110–125) 
3Al-Ghazali, A. H. (2004). Ihya’ ‘ulum al-din (Vol. 2, pp. 61–75). 
4Vygotsky, L. S. (1978). Mind in society: The development of higher psychological processes. Harvard University 

Press. 
5UNESCO. (2018). International Technical Guidance on Sexuality Education: An evidence-informed approach (Revised 

edition). https://unesdoc.unesco.org/ark:/48223/pf0000260770  

https://unesdoc.unesco.org/ark:/48223/pf0000260770


 

Oriental Renaissance: Innovative, 

educational, natural and social sciences 

(E)ISSN: 2181-1784 

5(10), 2025 

Research BIB   /  Index Copernicus www.oriens.uz 
 

236 
 

UNESCO (2019) ma’lumotlariga ko‘ra, maktabgacha yoshda jinsiy tarbiya 

ilmiy asosda olib borilgan hollarda bolalarda o‘ziga ishonch, psixologik barqarorlik 

va sog‘lom ijtimoiy munosabatlar shakllanadi. Aksincha, bu jarayonning 

e’tiborsizligi kelajakda jinsiy identifikatsiya bilan bog‘liq muammolarni 

kuchaytiradi6. 

Xulosa.  

Xulosa qilib aytganda, maktabgacha ta’limda jinsiy tarbiya masalasi tasodifiy 

yoki ikkilamchi masala emas, balki shaxs rivojining markaziy komponentlaridan 

biridir. Z.Freyd, Abu ali Ibn Sino, al-G‘azzoliy va UNESCO qarashlari shuni 

ko‘rsatadiki, erta bolalikda berilgan tarbiya bolaning ruhiy, axloqiy va ijtimoiy 

rivojida hal qiluvchi ahamiyatga ega. Shu bois maktabgacha ta’lim muassasalarida 

jinsiy tarbiyani ilmiy, tizimli va jinsiy xususiyatlarni hisobga olgan holda tashkil etish 

dolzarb pedagogik vazifa hisoblanadi.Shu bilan birga maktabgacha yoshdagi 

bolalarda gender identifikatsiyasi shakllanishida pedagogik muhit va tarbiya 

mazmuni hal qiluvchi ahamiyatga ega. Muallifning fikricha, aynan erta yoshda 

berilgan tarbiyaviy ta’sirlar bolaning jinsga oid tasavvurlarining barqarorlashuviga 

xizmat qiladi7. 

